
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

Annotatsiya. Mazkur maqolada raqamli pul tizimini joriy etishning korrupsiya va yashirin iqtisodiyotga qarshi kurashdagi 
institutsional ahamiyati tahlil qilinadi. Tadqiqotda raqamli to‘lovlar orqali moliyaviy operatsiyalarning shaffofligini oshirish, 
naqd pul aylanmasini qisqartirish hamda inson omiliga bog‘liq korrupsion xavflarni cheklash imkoniyatlari yoritilgan. 
Shuningdek, xorijiy tajriba asosida raqamli pul tizimining soliq ma’muriyatchiligi va davlat moliyaviy nazoratiga ta’siri 
baholanib, O‘zbekiston sharoitida uni samarali joriy etish bo‘yicha ilmiy xulosalar va amaliy takliflar ishlab chiqilgan.

Kalit soʻzlar: raqamli pul tizimi, raqamli valyuta, korrupsiyaga qarshi kurash, yashirin iqtisodiyot, institutsional islohotlar, 
moliyaviy shaffoflik.

Abstract. This article examines the institutional significance of implementing a digital currency system in combating 
corruption and the shadow economy. The study highlights the potential of digital payments to enhance financial 
transparency, reduce cash circulation, and limit corruption risks associated with human factors. Based on international 
experience, the impact of digital currencies on tax administration and state financial control is analyzed, and scientific 
conclusions as well as practical recommendations for the effective implementation of digital currency in Uzbekistan are 
proposed.

Key words: digital currency system, digital currency, anti-corruption, shadow economy, institutional reforms, financial 
transparency.

Аннотация. В статье анализируется институциональное значение внедрения цифровой денежной системы 
в борьбе с коррупцией и теневой экономикой. Рассматриваются возможности повышения прозрачности 
финансовых операций, сокращения наличного денежного оборота и снижения коррупционных рисков за счёт 
использования цифровых платежей. На основе зарубежного опыта оценивается влияние цифровых валют на 
налоговое администрирование и государственный финансовый контроль, а также формулируются научные 
выводы и практические рекомендации по внедрению цифровой валюты в условиях Узбекистана.

Ключевые слова: цифровая денежная система, цифровая валюта, борьба с коррупцией, теневая экономика, 
институциональные реформы, финансовая прозрачность.

K I R I S H
Bugungi kunda korrupsiya va yashirin iqtisodiyot iqtisodiy rivojlanishni cheklovchi eng muhim institutsional 

muammolardan biri bo‘lib, davlat moliyaviy resurslarining samarasiz taqsimlanishi, soliq tushumlarining kama
yishi hamda ijtimoiy adolat tamoyillarining buzilishiga olib kelmoqda. Ayniqsa, naqd pul aylanmasining yuqori 

ulushi, moliyaviy operatsiyalarning to‘liq qayd etilmasligi va inson omiliga bog‘liq boshqaruv qarorlari korrup-
sion xavflar hamda norasmiy iqtisodiy faoliyatning kengayishi uchun qulay muhit yaratadi. Mavjud nazorat va 
tartibga solish mexanizmlari ushbu muammolarni to‘liq bartaraf etishda har doim ham yetarli samara bermayot-
gani iqtisodiy munosabatlarda shaffoflikni oshirishga qaratilgan yangi yondashuvlarni taqozo etmoqda.

Shu sharoitda to‘lov va hisob-kitob tizimlarini raqamlashtirish, xususan, raqamli pul tizimini joriy etish 
korrupsiya va yashirin iqtisodiyotga qarshi kurashda muhim vosita sifatida namoyon bo‘lmoqda. Raqamli pul 
tizimi moliyaviy operatsiyalarni elektron shaklda amalga oshirish, tranzaksiyalarni avtomatik ravishda qayd 
etish va ular ustidan samarali nazorat o‘rnatish imkonini beradi. Bu esa naqd pul aylanmasini qisqartirish, inson 
omilini cheklash hamda korrupsion sxemalarni amalga oshirish imkoniyatlarini tizimli ravishda kamaytirishga 
xizmat qiladi.

Xalqaro tajriba tahlili shuni ko‘rsatadiki, raqamli to‘lovlar ulushi yuqori bo‘lgan mamlakatlarda yashirin 
iqtisodiyot hajmi nisbatan past bo‘lib, soliq ma’muriyatchiligi va davlat moliyaviy nazorati samaradorligi yuqori 
darajada shakllangan. Biroq aksar tadqiqotlarda raqamli pul tizimi asosan texnologik innovatsiya sifatida 
baholanib, uning davlat moliyaviy boshqaruvi va nazorat tizimlariga kompleks institutsional ta’siri yetarlicha 
ochib berilmagan.

Mazkur maqolada raqamli pul tizimining korrupsiya va yashirin iqtisodiyotga qarshi kurashdagi ta’siri faqat 
texnologik yechim sifatida emas, balki davlat moliyaviy boshqaruvi, soliq ma’muriyatchiligi va budjet nazoratini 
qamrab oluvchi institutsional mexanizm sifatida kompleks tahlil qilinadi. Tadqiqotda raqamli to‘lovlar orqali 
moliyaviy operatsiyalarni to‘liq qayd etishning soliq ma’muriyatchiligi va davlat moliyaviy nazoratiga ta’siri tizimli 
yondashuv asosida yoritiladi. Shuningdek, xalqaro tajriba va empirik ma’lumotlarga tayangan holda raqamli pul 
tizimining korrupsiya va yashirin iqtisodiyotni qisqartirishdagi amaliy mexanizmlari aniqlanib, ularni O‘zbekiston 
iqtisodiy sharoitiga tatbiq etish bo‘yicha ilmiy asoslangan amaliy takliflar ishlab chiqiladi.

M A V Z U G A  O I D  A D A B I Y O T L A R  S H A R H I
So‘nggi yillarda Markaziy bank raqamli valyutalari (CBDC) masalasi xalqaro iqtisodiy adabiyotda alohida 

tadqiqot yo‘nalishi sifatida shakllandi. Xususan, Xalqaro hisob-kitoblar banki (Bank for International Settlements 
(BIS)) tomonidan tayyorlangan tadqiqotlarda CBDC naqd pulga qo‘shimcha shakl sifatida to‘lov tizimlarining 
samaradorligini oshirish, tranzaksiya xarajatlarini kamaytirish va pul muomalasida shaffoflikni ta’minlash 
imkoniyatiga ega ekani ta’kidlanadi [1].

Xalqaro valyuta jamg‘armasi hisobotlarida raqamli pullarni joriy etish moliyaviy inklyuziyani kengaytirish, 
davlat daromadlarini oshirish hamda yashirin iqtisodiyot ulushini qisqartirishga xizmat qilishi ilmiy jihatdan 
asoslangan [2]. Shu bilan birga, keyingi tadqiqotlarda CBDCning moliyaviy barqarorlikka ta’siri, jumladan, bank 
depozitlarining chiqib ketishi va likvidlik bilan bog‘liq xavflar alohida tahlil qilingan [3].

Yevropa Markaziy banki (ECB) tomonidan ishlab chiqilgan raqamli yevro konsepsiyasiga bag‘ishlangan 
hisobotlarda CBDC naqd pulni to‘liq almashtiruvchi emas, balki uni to‘ldiruvchi to‘lov vositasi sifatida qaralishi 
lozimligi qayd etilgan [4]. Shuningdek, ECB ishchi hujjatlarida raqamli valyutalarning tijorat banklari orqali 
moliyaviy vositachilik jarayoniga ta’siri nazariy jihatdan asoslangan [5].

Jahon banki tadqiqotlarida CBDCni joriy etishda texnologik infratuzilma, huquqiy baza va davlat 
institutlarining tayyorgarligi hal qiluvchi ahamiyatga ega ekani ko‘rsatilgan [6]. Mazkur manbalarda raqamli pul 
tizimini bosqichma-bosqich joriy etish eng maqbul yondashuv sifatida tavsiya etiladi.

Barqaror tokenlar va raqamli valyutalar o‘rtasidagi o‘zaro bog‘liqlik masalasi Moliyaviy barqarorlik kengashi 
hisobotlarida alohida o‘rin egallaydi. Unda raqamli aktivlarning moliyaviy tizimga ta’siri va ularni samarali 
tartibga solish zarurati ta’kidlangan [7].

Korrupsiya va yashirin iqtisodiyot masalalari nuqtayi nazaridan Transparency International tahlillarida 
raqamli to‘lovlar ulushining oshishi inson omilini qisqartirishi, moliyaviy nazoratni kuchaytirishi va korrupsion 
xavflarni kamaytirishi mumkinligi qayd etilgan [8]. Bu holat raqamli pul tizimining korrupsiyaga qarshi kurashdagi 
institutsional ahamiyatini tasdiqlaydi.

Shuningdek, Xitoy Xalq banki tomonidan taqdim etilgan ma’lumotlarda raqamli yuan (e-CNY) orqali 
amalga oshirilayotgan tranzaksiyalarning real vaqt rejimida monitoring qilinishi soliq va moliyaviy intizomni 
mustahkamlayotgani ko‘rsatilgan [9].

Umuman olganda, mavjud ilmiy adabiyotlar tahlili raqamli pul tizimlari nafaqat to‘lov infratuzilmasini 
modernizatsiya qilish, balki korrupsiya va yashirin iqtisodiyotga qarshi kurashishda davlat boshqaruvi va 
moliyaviy nazorat tizimlarini takomillashtiruvchi muhim institutsional islohot ekanini ko‘rsatadi. Biroq milliy 
sharoitlarni hisobga olgan holda raqamli pul tizimining amaliy ta’sirini chuqur tahlil qilishga ehtiyoj saqlanib 
qolmoqda.

T A D Q I Q O T  M E T O D O L O G I YA S I
Mazkur tadqiqotda raqamli pul tizimining korrupsiya va yashirin iqtisodiyotga qarshi kurashdagi institutsional 

ahamiyatini baholashda umumilmiy va maxsus iqtisodiy tadqiqot usullaridan foydalanildi. Ilmiy adabiyotlarni 
tanqidiy tahlil qilish orqali Markaziy bank raqamli valyutalariga oid nazariy yondashuvlar va xalqaro tajriba 
o‘rganildi.

Tadqiqot jarayonida tahlil va sintez, induksiya va deduksiya hamda taqqoslama tahlil usullari qo‘llanilib, 
raqamli pul tizimining to‘lov infratuzilmasi, moliyaviy nazorat va soliq ma’muriyatchiligiga ta’siri kompleks 
baholandi. Olingan natijalar asosida umumiy xulosalar shakllantirilib, ular O‘zbekiston sharoitiga tatbiq etildi 
hamda amaliy takliflar ishlab chiqildi.

T A H L I L  V A  N A T I J A L A R
Markaziy bank raqamli valyutasini (CBDC) joriy etish jarayoni bir qator iqtisodiy muammolarni keltirib 

chiqaradi. Avvalo, raqamli pul tizimi naqd va mavjud naqd pulsiz pul shakllari bilan o‘zaro munosabatda bo‘lib, 
pul aylanmasi tuzilmasini o‘zgartirishi mumkin. Bu esa pul-kredit siyosati mexanizmlariga, ayniqsa, likvidlikni 
boshqarish va foiz stavkalariga ta’sir ko‘rsatishi ehtimolini yuzaga keltiradi.

Shuningdek, aholining raqamli moliyaviy savodxonligi yetarli darajada bo‘lmagan sharoitda raqamli pul 
tizimini joriy etish iqtisodiy nomutanosibliklarga olib kelishi mumkin. Raqamli infratuzilmaning hududlar kesimida 
bir xil rivojlanmaganligi ham CBDCdan foydalanish imkoniyatlarini cheklovchi omil sifatida namoyon bo‘ladi. Bu 
holat raqamli pul tizimini joriy etishda bosqichma-bosqich va ehtiyotkor yondashuv zarurligini ko‘rsatadi.

Tadqiqot natijalariga ko‘ra, CBDCni to‘lov vositasi sifatida joriy etish to‘lov tizimlari samaradorligini oshirish 
imkoniyatiga ega. Raqamli pullar orqali amalga oshiriladigan to‘lovlar tezkorligi, aniqligi va shaffofligi bilan 
ajralib turadi. Bu esa tranzaksiya xarajatlarini kamaytirish va to‘lov infratuzilmasini modernizatsiya qilishga 
xizmat qiladi.

Bank tizimi nuqtayi nazaridan esa CBDC ikki tomonlama ta’sirga ega. Bir tomondan, raqamli pul tizimi 
bank xizmatlarining raqobatbardoshligini oshiradi va moliyaviy inklyuziyani kengaytiradi. Ikkinchi tomondan, 
depozitlarning ma’lum qismi Markaziy bank tizimiga o‘tishi banklar resurs bazasiga salbiy ta’sir ko‘rsatishi 
mumkin. Shu sababli xalqaro amaliyotda ikki bosqichli (intermediated) CBDC modellaridan foydalanish va 
raqamli hamyonlar uchun limitlar joriy etish maqbul yechim sifatida qaraladi.

Raqamli pul tizimining eng muhim institutsional (tizimli) jihatlaridan biri uning korrupsiya va yashirin 
iqtisodiyotni qisqartirishdagi roli hisoblanadi. Tahlil shuni ko‘rsatadiki, to‘lov operatsiyalarining raqamli shaklda 
amalga oshirilishi moliyaviy jarayonlarning to‘liq qayd etilishini ta’minlaydi va davlat moliyaviy nazoratini 
kuchaytiradi. Bu esa soliq bazasini kengaytirish va budjet daromadlarini oshirishga xizmat qiladi.

Shu bilan birga, raqamli to‘lovlar inson omilini qisqartirib, korrupsion sxemalar uchun mavjud bo‘lgan 
imkoniyatlarni cheklaydi. Ayniqsa, davlat xaridlari, ijtimoiy to‘lovlar va subsidiyalar tizimida raqamli pul tizimini 
qo‘llash shaffoflikni oshirishga xizmat qiladi. Biroq mazkur ijobiy ta’sir samarali huquqiy baza va institutsional 
mexanizmlar mavjud bo‘lgan taqdirdagina to‘liq namoyon bo‘ladi.

Xorijiy tajriba tahlili shuni ko‘rsatadiki, raqamli pul tizimlarini joriy etish bo‘yicha turli yondashuvlar mavjud. 
Ayrim mamlakatlarda CBDC pilot loyihalar orqali sinovdan o‘tkazilmoqda, boshqalari esa raqamli valyutani 
cheklangan sohalarda qo‘llashni afzal ko‘rmoqda. Xususan, Xitoy tajribasida raqamli yuan orqali tranzaksiyalarni 
real vaqt rejimida monitoring qilish soliq va moliyaviy intizomni mustahkamlashga xizmat qilmoqda.

Yevropa mamlakatlarida esa raqamli yevro konsepsiyasi ehtiyotkorlik bilan ishlab chiqilmoqda. Yevropa 
Markaziy banki raqamli valyutani naqd pulga to‘liq muqobil emas, balki uni to‘ldiruvchi vosita sifatida ko‘rib, 
bank tizimi barqarorligini saqlashga qaratilgan cheklovlar joriy etishni taklif qilmoqda. Ushbu tajribalar CBDCni 
joriy etishda bosqichma-bosqichlik va institutsional muvozanatni saqlash muhimligini ko‘rsatadi.

Yuqoridagi tahlil natijalari shuni ko‘rsatadiki, raqamli pul tizimini joriy etish iqtisodiy samaradorlikni oshirish, 
moliyaviy shaffoflikni ta’minlash va raqamli iqtisodiyotni rivojlantirish uchun keng imkoniyatlar yaratadi. Shu 
bilan birga, mazkur tizim korrupsiya va yashirin iqtisodiyotga qarshi kurashda muhim institutsional mexanizm 
sifatida namoyon bo‘ladi.

Biroq raqamli pul tizimining ijobiy ta’siri avtomatik tarzda yuzaga kelmaydi. Uning samaradorligi huquqiy 
tartibga solish, institutsional tayyorgarlik, bank tizimi barqarorligi va aholining raqamli moliyaviy savodxonligiga 
bevosita bog‘liq. Shu sababli CBDCni joriy etish jarayoni ilmiy asoslangan, bosqichma-bosqich va muvozanatli 
yondashuvni talab qiladi.

X U L O S A  V A  T A K L I F L A R
O‘tkazilgan tadqiqot natijalari raqamli pul tizimini joriy etish zamonaviy moliya tizimini transformatsiya 

qilishga qaratilgan muhim institutsional islohot ekanini ko‘rsatdi. Tahlil va xorijiy tajriba asosida raqamli pul 

iqtisodiy munosabatlarda shaffoflikni oshirish, moliyaviy operatsiyalarni to‘liq qayd etish hamda inson omilini 
qisqartirish orqali korrupsiya va yashirin iqtisodiyotni cheklashda samarali instrument bo‘lishi mumkinligi 
aniqlandi.

Shu bilan birga, tadqiqot natijalari raqamli pul tizimining ijobiy ta’siri uni faqat texnologik yangilik sifatida 
joriy etish bilan cheklanmasligini ko‘rsatdi. Uning korrupsiyaga qarshi institutsional ahamiyati davlat boshqaruvi, 
moliyaviy nazorat va soliq ma’muriyatchiligi tizimlariga qay darajada integratsiya qilinganiga bevosita bog‘liq. 
Ayniqsa, budjet mablag‘lari harakati, davlat xaridlari va ijtimoiy to‘lovlar raqamli pul infratuzilmasi orqali amalga 
oshirilganda, korrupsion xavflarni sezilarli darajada qisqartirish imkoniyati yuzaga keladi.

Biroq Markaziy bank raqamli valyutasini (CBDC) joriy etish bank tizimi barqarorligi, kiberxavfsizlik va 
ma’lumotlar maxfiyligi bilan bog‘liq muayyan xatarlarni ham keltirib chiqarishi mumkin. Shu sababli raqamli 
pul tizimini joriy etish ehtiyotkor, bosqichma-bosqich va ilmiy asoslangan yondashuvni talab qiladi. Bunday 
yondashuv raqamli pul tizimining iqtisodiy samaradorligini ta’minlash bilan birga, moliyaviy barqarorlikni saqlab 
qolishga xizmat qiladi.

Umuman olganda, raqamli pul tizimi korrupsiya va yashirin iqtisodiyotga qarshi kurashda universal yechim 
emas, balki davlat boshqaruvi islohotlari, huquqiy tartibga solish va institutsional tayyorgarlik bilan uyg‘un holda 
joriy etilganda samara beruvchi kompleks instrument sifatida baholanadi.

O‘zbekiston uchun takliflar. Yuqoridagi xulosalar va xalqaro tajribadan kelib chiqqan holda, O‘zbekistonda 
Markaziy bank raqamli valyutasini joriy etish bo‘yicha quyidagi ilmiy-amaliy takliflarni ilgari surish maqsadga 
muvofiq:

Birinchidan, raqamli pul tizimini avvalo cheklangan pilot loyihalar orqali sinovdan o‘tkazib, keyinchalik 
olingan natijalar asosida bosqichma-bosqich joriy etish zarur. Bu yondashuv tizimli xatarlarni kamaytirish va 
institutsional tayyorgarlikni ta’minlashga xizmat qiladi.

Ikkinchidan, raqamli pul tizimini davlat xaridlari, ijtimoiy to‘lovlar, subsidiyalar hamda budjet mablag‘lari 
harakati bilan to‘liq integratsiya qilish orqali korrupsion xavflarni qisqartirish mumkin.

Uchinchidan, raqamli pul orqali amalga oshiriladigan tranzaksiyalarni soliq organlari axborot tizimlari bilan 
uyg‘unlashtirish yashirin iqtisodiyot ulushini qisqartirish va soliq bazasini kengaytirishga xizmat qiladi.

To‘rtinchidan, raqamli so‘mni joriy etishda tijorat banklari orqali amalga oshiriladigan ikki bosqichli 
(intermediated) modelni tanlash bank tizimi barqarorligini saqlash va depozitlar chiqib ketishi xavfini kamaytirish 
uchun muhim hisoblanadi.

Beshinchidan, raqamli hamyonlar bo‘yicha hajm limitlari, foiz hisoblanmasligi kabi cheklovlarni belgilash 
orqali tijorat banklarining resurs bazasini himoya qilish mexanizmlarini joriy etish zarur.

Oltinchidan, aholi va tadbirkorlik subyektlarining raqamli moliyaviy savodxonligini oshirish, raqamli 
valyutadan xavfsiz foydalanish bo‘yicha axborot-tushuntirish ishlari va o‘quv dasturlarini yo‘lga qo‘yish raqamli 
pul tizimiga bo‘lgan jamoatchilik ishonchini mustahkamlaydi.

Yettinchidan, raqamli pul muomalasini tartibga soluvchi huquqiy va institutsional bazani takomillashtirish, 
shaxsiy ma’lumotlar maxfiyligini ta’minlash hamda kiberxavfsizlik standartlarini kuchaytirish zarur. Shuningdek, 
raqamli so‘mdan foydalanishda “cheklangan anonimlik” tamoyilini huquqiy jihatdan mustahkamlash maqsadga 
muvofiq.

Sakkizinchidan, raqamli so‘mni joriy etish bo‘yicha “yo‘l xaritasi”ni xalqaro moliyaviy institutlar va yetakchi 
konsalting kompaniyalari tavsiyalari asosida ishlab chiqish hamda uni doimiy ravishda yangilab borish raqamli 
pul tizimini samarali joriy etishga xizmat qiladi.

Foydalanilgan adabiyotlar ro‘yxati
1.	 Bank for International Settlements. (2020). Central bank digital currencies: Foundational principles and core features. 

BIS. https://www.bis.org/publ/othp33.htm
2.	 International Monetary Fund. (2020). Digital money across borders: Macro-financial implications (IMF Policy Paper). 

IMF. https://www.imf.org/en/Publications/Policy-Papers/Issues/2020/10/17/Digital-Money-Across-Borders-Macro-
Financial-Implications-49823

3.	 International Monetary Fund. (2025). Evaluating the implications of central bank digital currency for financial 
stability (FinTech Notes). IMF. https://www.imf.org/en/Publications/Fintech-Notes/Issues/2025/11/12/Evaluating-the-
Implications-of-CBDC-for-Financial-Stability-571743

4.	 European Central Bank. (2020). Report on a digital euro. ECB. https://www.ecb.europa.eu/pub/pdf/other/Report_
on_a_digital_euro~4d7268b458.en.pdf

5.	 Ahnert, T., & Monnet, C. (2021). Central bank digital currency and bank intermediation (ECB Working Paper No. 2713). 
European Central Bank. https://www.ecb.europa.eu/pub/pdf/scpwps/ecb.wp2713~91ddff9e7c.en.pdf

6.	 World Bank. (2021). Central bank digital currency: Background technical note. World Bank Group. https://documents1.
worldbank.org/curated/en/603451638869243764/pdf/Central-Bank-Digital-Currency-Background-Technical-Note.pdf

7.	 Financial Stability Board. (2020). Regulation, supervision and oversight of “global stablecoin” arrangements. FSB. 
https://www.fsb.org/2020/10/regulation-supervision-and-oversight-of-global-stablecoin-arrangements/



M U H A N D I S L I K  VA  I Q T I S O D I Y O T

407

2026-yil, yanvar.  № 1-son

8.	 Transparency International. (2021). Corruption risks in digital payments. Transparency International. https://www.
transparency.org/en/publications/corruption-risks-in-digital-payments

9.	 People’s Bank of China. (2021). Progress of research & development of e-CNY in China. PBoC. http://www.pbc.gov.
cn/en/3688110/3688175/4157443/index.html

10.	 Pulatov Dilshod Haqberdiyevich, Ulug‘ova Maftunabonu To‘lqinovna. Rasmiy rivojlanish yordami (official development 
assistance, ODA) orqali O‘zbekistonda davlat moliyasini boshqarish (Public Financial Management, PFM) tizimini 
takomillashtirish. Muhandislik va iqtisodiyot, 2025-yil, dekabr, № 12-son, 24-bet. https://scholar.google.com/
scholar?oi=bibs&cluster=9026156213652527646&btnI=1&hl=ru

11.	 Pulatov Dilshod, Kaxxarova Gulzara. Xorij tajribasi asosida O‘zbekistonda davlat aktivlari bo‘yicha 
interaktiv ma’lumotlar bazasini yaratish orqali budjet xarajatlarini tahlil qilish imkoniyatlarini kengaytirish. 
Muhandislik va iqtisodiyot, 2025-yil, dekabr, № 12-son, 989-bet. https://scholar.google.com/
scholar?oi=bibs&cluster=10467001680098841808&btnI=1&hl=ru

12.	 Pulatov, Dilshod. Issues in development of state financial control in Uzbekistan. Perspectives of 
Innovations, Economics & Business, Volume 2, 2009. https://www.pieb.cz https://scholar.google.com/
scholar?oi=bibs&cluster=12705978966325535035&btnI=1&hl=ru



2026. № 1

Ingliz tili muharriri:Ingliz tili muharriri: Feruz Hakimov Feruz Hakimov
Musahhih:Musahhih: Zokir Alibekov Zokir Alibekov
Sahifalovchi va dizayner: Sahifalovchi va dizayner: Abdurahmon QurbonovAbdurahmon Qurbonov

Manzilimiz: Toshkent shahri Yunusobod
tumani 15-mavze 19-uy

 © Materiallar ko‘chirib bosilganda “Muhandislik va iqtisodiyot” jurnali manba sifatida ko‘rsatilishi 
shart. Jurnalda bosilgan material va reklamalardagi dalillarning aniqligiga mualliflar ma’sul. 

Tahririyat fikri har vaqt ham mualliflar fikriga mos kelamasligi mumkin. Tahririyatga yuborilgan 
materiallar qaytarilmaydi.

“Muhandislik va iqtisodiyot” jurnali 26.06.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№S–5669245 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: №095310.




